
Эп ун чухне ачаччӗ 

Шӳтлӗ сӑвӑ 

 

Шӑтман хӑва ларатчӗ,  

Ӳсмен куян хыратчӗ.  

Шӑтман ҫӗртен шӑтартӑм,  

Пулман ҫӗртен пултартӑм.  

Юмах ярса юптартӑм,  

Тавра яла култартӑм.  

...Эп ун чухне ачаччӗ,  

Аттем манпа танахчӗ.  

Кукаҫ сӑпка сикетчӗ,  

Анне вӑййа ҫӳретчӗ.  

Куй-куяна хӑратрӑм,  

Вӗшлемпелен ҫаклатрӑм.  

Ик кун ашне пӗҫертӗм,  

Вуник яла ҫитертӗм.  

Вунҫич калпак ҫӗлетрӗм,  

Киле-йыша тӗсетрӗм.  

...Эп ун чухне ачаччӗ.  

Атте шакла пӑчаччӗ.  

Кукаҫ сӑпка сикетчӗ,  

Анне катан тӗртетчӗ.  

Шӑтман хава ларттартӑм.  

Пулман ҫӗртен пултартӑм.  

Суя ҫулпа чуптартӑм,  

Чеен кулса юптартӑм. 

